
Москва щагъэлъагъуэ

КЪЭРЭШЕЙ-ШЭРДЖЭС. Уры-
сей Федерацэм Зыхъумэжыны-
гъэмкIэ и управленэм и Лъэпкъ 
центрым иджыблагъэ къыщызэ-
Iуахащ Къэрэшей-Шэрджэс Рес-
публикэр къызэрызэрагъэпэщрэ 
илъэси 100 зэрырикъум теухуа 
гъэлъэгъуэныгъэ ин. 

«УФ-м зыхъумэжыныгъэмкIэ и 
министр Шойгу Сергей и жэрдэм-
кIэ, гъэлъэгъуэныгъэ дахэ Москва 
къыщызэIутхащ, - жиIащ КъШР-м и 

Коронавирус узыфэ зэрыцIалэм и 
омикрон штаммым зэрызиубгъум 
къыхэкIыу поликлиникэхэм я лэжьы-
гъэм хэпщIыкIыу къызэрыхэхъуам 
ипкъ иткIэ, а IэнатIэм зыщIагъакъуэу 
Къэбэрдей-Балъкъэр Республикэм 
 къыхуаутIыпщащ сом мелуан 31-м 
 щIигъу. Апхуэдэ дэIэпыкъуныгъэр 
сэбэп хъунущ узыфэм пэщIэт Iэна-
тIэхэм я зэфIэкIым хэгъэхъуэнымкIэ, а 
лэжьыгъэм цIыху нэхъыбэ хузэщIэ-
гъэуIуэнымкIэ.

УФ-м и Правительствэм и сайтым зэри-
тымкIэ, ФIэкIыпIэ зимыIэ медицинэ 
 страхованэмкIэ фондым епхауэ лажьэ, 
щIыналъэхэм щыIэ поликлиникэхэм ху-
хахащ псори зэхэту сом меларди 7,3-м 
щIигъу. А унафэм Iэ щIидзащ УФ-м и 
Премьер-министр Мишустин Михаил.

«Ди жагъуэ зэрыхъунщи, сымаджэхэм 

я бжыгъэм хохъуэ. Узым и щхьэхуэны-
гъэхэм ятещIыхьауэ цIыхухэм нэхъыбэу 
зызыхуагъазэр поликлиникэхэращ, абы 
ипкъ иткIэ иджыпстукIэ къалэн нэхъыбэ 
зи пщэ къыдэхуэр амбулаторэ IэнатIэ-
хэрщ. Дызэрыт щытыкIэ хьэлъэм абы я 
лэжьыгъэр сыт и лъэныкъуэкIи зыхуей 
хуэзэу къызэгъэпэщыным мыхьэнэшхуэ 
иIэщ», - жиIащ Мишустин Михаил.

УФ-м и Правительствэм и УнафэщIым 
Урысейм Узыншагъэр хъумэнымкIэ и ми-
нистерствэм пщэрылъ щищIащ ФIэкIы-
пIэ зимыIэ медицинэ страхованэмкIэ 
щIы налъэ фондхэм федеральнэ ахъ-
шэр нэхъ псынщIэу яIэрыхьэным кIэ-
лъыплъыну. «Абы елъытащ цIыхухэм япэ 
медицинэ дэIэпыкъуныгъэ щагъуэт Iуэху-
щIапIэхэм я лэжьыгъэр къэзылъахъэ 
щымыIэу екIуэкIыныр», - къыхигъэщащ 
Мишустиным.

ЩХЬЭЩЭМЫЩI Изэ.

КъБР-м и Парламентым 
и УнафэщI Егоровэ Татья-
нэ видеозэпыщIэныгъэ 
Iэ малхэм тету иригъэ-
кIуэкIащ Хабзэубзыху ор-
ган нэхъыщхьэм и Прези-
диумым хэтхэм я зэIущIэ. 
Абы щыхэплъащ феде-
ральнэ, республикэ хаб-
зэхэм. 

ДЕПУТАТ зыбжанэм зэ-
гъусэу къыхалъхьа «УФ-м и 
хэгъэгухэм я унафэщIы-
ныгъэ зэIухахэм  я лэжьы-
гъэр къы зэрызэгъэпэщам 
и те гъэ  щIапIэхэр» феде-
ральнэ  законыр къызэращ-
там къы хэкIкIэ, КъБР-м и 
Конституцэм зэхъуэкIыны-
гъэхэр хэлъхьэным и Iуэ ху-
кIэ» законым и проектым 
елэжьын щIадзащ. Рес-
публикэм и къэрал 
къулыкъу щIапIэхэм я лэ-
жьыгъэм и къызэгъэ пэ-
щыкIэм лъабжьэ хуэхъу ха-
бзэхэм фе деральнэ кон-
ституцэ законхэр дыщIа-
гъуащ. Зи гугъу ящI 
проектым хэтщ КъБР-м и 
Конституцэр нэхъ ри зэре-
гъэфIэкIуапхъэ мардэхэр. 

Парламентархэр хэп-
лъащ «КъБР-м и къэрал 
граждан къулыкъум теу-
хуауэ» КъБР-м и Законым и 
21-нэ статьям зэхъуэкIыны-
гъэ хэлъхьэным и IуэхукIэ» 
законым и проектым. Абыи 
щIыхэIэбэжым и щхьэусы-
гъуэр федеральнэ законо-
дательствэм зэхъуэкIыны-
гъэ зэригъуэтарщ. 

КъБР-м и Парламентым 
Законодательствэмрэ щIы-
пIэ самоуправленэм теухуа 
IуэхухэмкIэ и комитетым и 
унафэщI Мэлбахъуэ Борис 
жиIащ зэхъуэкIыныгъэхэр 
зэхьэлIар граждан къулы-
къущIэхэм я улахуэ фон-
дыр зэрыарар. 

«МэкъумэшщIапIэхэр 
гъэпшэрыным ехьэлIа къэ-
рал Iуэхур зыубзыхум теу-
хуауэ» КъБР-м и Законым и 
3-нэ статьям хэлъхьапхъэ 

Гъэ къэси хуэдэу, щIышылэм и 29-м, 
дунейм щехыжа махуэм ирихьэлIэу, 
Налшык къалэ ягу къыщагъэкIыжащ 
КъБР-м и цIыхубэ усакIуэ, УФ-м и 
Къэрал саугъэтым и лауреат, Социа-
лист Лэжьыгъэм и ЛIыхъужь КIыщо-
къуэ Алим. ПэкIур щекIуэкIащ 
усакIуэшхуэм и фэеплъыр здэщыт 
къалэ администрацэм и IуэхущIапIэм 
деж. 

ЗЭХУЭСЫМ хэтащ КъБР-м щэнхаб-
зэмкIэ и министр Къумахуэ Мухьэдин, 
Дунейпсо Адыгэ Хасэм и тхьэмадэ                    
Сэ хъурокъуэ Хьэутий, КъБР-м и 
ТхакIуэхэм я зэгухьэныгъэм и тхьэмадэ 
Тхьэгъэзит Юрэ, Шэджэм щIыналъэ ад-
министрацэм и Iэтащхьэ Борсэ Юрэ, 
Налшык къалэ администрацэм и лэ-
жьакIуэхэр, усакIуэм и къуажэгъухэр, 
тхакIуэхэр, уса кIуэхэр, творческэ лэ жьа-
кIуэхэр, журналистхэр. 

Къызэхуэсахэр иужькIэ щыIащ Щхьэ-
лыкъуэ къуажэм. Абыхэм КIыщо къуэм          
и кхъащхьэм удз гъэгъахэр тралъ хьащ, 
кIэщIуи тепсэлъыхьащ тхакIуэм къы-
зэринэкIа тхыгъэхэм я мыхьэнэм.

УЭРКЪ Жыраслъэн.

Сом мелуан 31-м щIигъу къыхуаутIыпщ

 

зэхъуэкIыныгъэхэм я гугъу 
ящIащ депутатхэм. Мэ къу-
мэш IуэхухэмкIэ, щIыр 
къызэрагъэсэбэпымкIэ, 
эко логиемрэ дыкъэзыу-
хъуреихь дунейр хъумэ-
нымкIэ комитетым и уна-
фэщI ТекIушэ Артур зэры-
жиIамкIэ, законым и про-
ектыр гъэхьэзырыным 
щхьэу  сыгъуэ хуэхъуар фе-
деральнэ законым зэхъуэ-
кIыныгъэ зэрыхалъхьарщ. 

- Законым и проектым 
хуи тыныгъэ къыдет мэкъу-
мэшщIапIэхэр гъэпшэ ры-
ным ехьэлIауэ лажьэ гъэ-
зэщIакIуэ властым и къа-
лэнхэм нэхъыбэ къызэ-
щIегъэубыдэнымкIэ, аращ 
КъБР-м и Законым и 3-нэ 
статьям хэтлъхьэну зэ хъуэ-
кIыныгъэхэр зытеухуар, - 
жиIащ ТекIушэм. 

ЗэIущIэм щыхэплъащ 
«КъБР-м дыкъэзыухъу-        
реихь дунейр хъумэным 
теухуауэ», КъБР-м и За-
коным и 3-нэ статьям, Къы-

зэ ры мыкIуэ къэхъукъа-
щIэм цIыхухэри щIыпIэри 
щы хъумэным теухуауэ» 
 КъБР-м и Законым и 9-нэ 
статьям, нэгъуэщIхэми ха-
лъхьэну зэхъуэкIыныгъэхэм 
ятеухуа проектхэм икIи 
арэзы техъуащ. 

Законхэм я проектхэр 
 къулыкъущIапIэхэм Iэра-
гъэ хьащ я Iуэху еплъыкIэр 
2022 гъэм и мазаем къриу-
быдэу къагъэхьыжын хуэ-
дэу. Ахэр халъхьэжынурэ 
проектхэр зыгъэхьэзыра 
комитетхэм КъБР-м и Пар-
ламентым и къыкIэлъыкIуэ 
зэIущэм утыку къыщрахьэ-
нущ. 

Парламентархэм зэп къ-
рахащ экологием, эконо-
микэм теухуа федеральнэ 
законхэм я проектхэри, 
апхуэдэуи УФ-м и Мэз 
 кодексым халъхьэну зэ-
хъуэкIыныгъэхэми тепсэ-
лъы хьащ. 

КъБР-м и Парламентым 
и пресс-IуэхущIапIэ.

Ди къуэш республикэхэм
Iэтащхьэ Темрезов Рашид. - Абы 
къеблэгъащ УФ-м зыхъумэжыны-
гъэмкIэ и министрым и къуэдзэ 
 генерал-полковник Евкуров Юнус-
Бэч. Экспозицэхэм уи нэгу къыщIа-
гъэувэ ди республикэм ис лъэпкъ-
хэм я щэнхабзэ хъугъуэфIыгъуэхэр, 
зэрахьа фэилъхьэгъуэхэмрэ хьэп-
шып хэмрэ, я IэдакъэщIэкIхэр». 

Гъэлъэгъуэныгъэм яшащ 
 КъШР-м и цIыхухэм зауэ зэман 
 лъандэрэ яхъумэ экспонатхэри. 
Лъэпкъ центрым щахъумэ респуб-
ликэм и лIыхъужьхэм я зауэ да-
мыгъэ лъапIэхэр, абыхэм фронтым 
щаIыгъа хьэпшыпхэр. 

Я нэIэ щIэтщ

АБХЪАЗ. Абхъазым Узынша-

гъэр хъумэнымкIэ и министер-
ствэм щекIуэкIащ Оперативнэ 
штабым хэтхэм я зэIущIэ. Мини-
стр Бутбэ Эдуард зэрыжиIамкIэ, 
иджыри къэс коронавирус уз 
зэрыцIалэм игъэгузэва дуней 
псор иджы омикрон узыфэм 
пэщIэуващ.

«АБ ХЪАЗРИ хэтщ иджыпсту ап-
хуэ дэ гугъуехь. Ауэ Узыншагъэр           
хъумэнымкIэ и министерствэмрэ 
медицинэ IуэхущIапIэхэмрэ зэры-
щытам хуэдэу мэлажьэ, корона-
вирусым елъы тауэ омикроным 
нэхъ псын щIэу зэры зиубгъум 
къыхэкIыу, ПЦР тестхэр щат 
щIыпIэхэр нэхъыбэу къызэIутхащ. 
Зы махуэм цIыху миным ят а ана-
лизыр. Дэ цIыху 1500-м махуэ 
къэс къеIытхыным дыхуэ хьэ-
зырщ», - жиIащ Бутбэ Эдуард. 

Министрым къызэрыхигъэ-
щащи, омикрон штаммыр 
цIыхухэм нэхъ тыншу зэрапкъ-
рыкIым къыхэкIыу,  къалэн нэ-
хъыбэ зи пщэ дэлъынур поликли-
никэхэмрэ ам бу ла торэ хэмрэщ. 

НЭЩIЭПЫДЖЭ 
Замирэ. 

«Адыгэ псалъэр» 
къезыгъэхьхэм 

папщIэ

Ди индексыр П 5894

2022 гъэм и япэ илъэс ны-
къуэм цIыхухэм яIэрыхьэну 
газетхэмрэ журналхэмрэ Iэ 
щыщIадз зэманыр иухащ. 

«Адыгэ псалъэ» газетыр 
зыIэрыхьэну хуейхэм хъыбар 
фыдогъащIэ - гъатхэпэм 
(мартым) къы щыщIэдзауэ ар 
къевгъэхьын папщIэ Iэ щы  -               
щIэвдз хъунущ Урысей 
 пощтым и дэтхэнэ IуэхущIа-
пIэми.

Мази 4-м «Адыгэ псалъэ» 
газетым и уасэщ:

унэм ныфхуахьыну фы-
хуеймэ - сом 483-рэ кIэ-
пIейкIэ 20-рэщ;

фэ езым пощтым къыщыф-
щтэжынумэ - сом 440-рэщ.

2021 гъэм и кIэухым ирихьэлIэу Къэбэрдей-Балъкъэ-
рым къэгъэсэбэпын щыщIадзащ пхъэщхьэмыщхьэ, 
хадэхэкI тонни 182,2-рэ зыщIэхуэну хъумапIэщIэхэр. Ар 
2020 гъэм еплъытмэ, тонн 31,8-кIэ, е процент 20-кIэ, нэ-
хъыбэщ.

ИДЖЫРЕЙ пщалъэм изагъэ хъумапIэхэр уимыIэу 
пхъэщхьэмыщхьэхэм я фIагъым кIэрымыхуу пхуэхъумэ-
нукъым. Абы къыхэкIкIи, хъумапIэщIэхэмкIэ ди щIына-
лъэр къызэрагъэпэщ.

КъБР-м мэкъумэш хозяйствэмкIэ и министр Сыжажэ 
Хьэсэн зэрыжиIамкIэ нэгъабэ хъумапIэщIэхэр яухуэн 
 папщIэ федеральнэ ахъшэу ди щIыналъэм къыIэры хьащ 
сом мелуани 112,6-рэ.

НАФIЭДЗ  Мухьэмэд.

ПэкIуУсакIуэшхуэр ящыгъупщэркъым

КъБР-м  и  Парламентым

ЗэхъуэкIыныгъэхэр халъхьэ

КъБР-м и Iэтащхьэ КIуэ-
кIуэ Казбек, видео Iэмал-
хэр и тегъэщIапIэу, хэтащ 
гъэм и сыт хуэдэ зэманми 
лажьэ «Iуащхьэмахуэ» 
 зы  гъэпсэхупIэм, нэгу зе-
гъэужьыпIэм адэкIи зэ-
рызрагъэужьынум теу-
хуауэ УФ-м экономикэ зыу-
жьыныгъэмкIэ и министр 
Назаров Сергей ири-
гъэкIуэкIа зэхыхьэм. 

ЗЭIУЩIЭМ къыщыпсэлъа-
хэм къызэрыхагъэщамкIэ, 
2022 гъэм щIагъэхуэбжьэ-
нущ зыгъэпсэхупIэр иджы-
рей мардэхэм къитIасэу 
гъэпсыным хуэгъэза лэ-
жьыгъэхэр. Абы папщIэ 
зэфIагъэкIыпхъэхэр зэрыт 
дэфтэрхэми щыхэплъащ 
мы зэхыхьэм. 

УФ-м Экономикэ зыу-
жьыныгъэмкIэ и министер-
ствэмрэ КъБР-м и Прави-
тельствэмрэ зэхаша гупыр 
кIэлъыплъынущ зыгъэп сэ-
хупIэм и зыужьыныгъэм 
ехьэлIа Iуэхухэр и чэзум              
зэ рызэфIагъэкIым. Ар 
щхьэ  пэщ лэжьыгъэхэр 
 зэгъэуIуауэ егъэкIуэкIыным-
кIэ властым и федеральнэ, 
щIыналъэ къудамэхэр зэ-
рыщIэнми. 

КъБР-м и Iэтащхьэ 
КIуэкIуэ Казбек къищы-
нэмыщIа, ведомствэхэм я 
лIыкIуэхэр зыхэтыну гупым 
хагъэхьащ УФ-м экономикэ 
зыужьыныгъэмкIэ и ми-
нистр Назаров Сергей, 
«Кавказ Ищхъэрэм и курор-
тхэр» АО-м и унафэщI 
ТIымыжь Хьэсэн, Къэбэр-
дей-Балъкъэрым и Прави-
тельствэм  и УнафэщIым и 
япэ къуэдзэ Къуныжь 

Мэкъумэш

Пхъэщхьэмыщхьэ хъумапIэхэр

Зэхыхьэхэр

Иджырей мардэхэм къитIасэу

МуIэед, Урысейм къы зэ ры-
мыкIуэ щыты кIэ хэмкIэ и 
 министерствэм  КъБР-м 
щиIэ и управленэм и тхьэ-
мадэ Надёжин Ми хаил, 
 УФ-м щIыуэпсым хэ хауэ 
яхъумэ и щIыпIэхэм кIэ-
лъыплъынымкIэ къэрал де-
партаментым и унафэщI 
Макановэ Иринэ, Къэрал 
кIуэцI IуэхухэмкIэ и минис-
терствэм и лэжьакIуэхэр, 
 Iуащхьэмахуэ щIыналъэм и 
администрацэр. 

«Iуащхьэмахуэ бгыжьым 
и Iэшэлъашэр зэхъуэкIыны-
гъэшхуэхэр щекIуэкIыну 
щIы пIэщ. Абы папщIэ зэ-

щIагъэуIуэну лэжьыгъэхэм 
къэралым хухихащ сом ме-
лард 13-м нэблагъэ», - къы-
хигъэщащ Назаровым, зэIу-
щIэр къыщызэIуихым.

Республикэм и Iэтащхьэ 
КIуэкIуэ Казбек зэхыхьэм 
хэтахэм гу лъаригъэтащ 
2021 гъэм къриубыдэу ди 
щIыналъэм туристу къа-
кIуэхэм я бжыгъэр, псори 
зэхэту, мелуаным зэрыщ-
хьэдэхар. «Ауэ щыхъукIи, ди 
деж зыщызыужь зыгъэп-
сэхупIэхэм я къэкIуэнур 
хъуэп сэгъуэщ. Дэри абы 
пап щIэ лэжьыгъэу егъэкIуэ-
кIыпхъэхэм дыхуэхьэзырщ», 

- къыхигъэбелджылыкIащ 
рес публикэм и Iэтащхьэм, 
Назаров Сергей зыщыхуи-
гъазэм.

ТIымыжь Хьэсэн зэIущIэм 
хэтахэр щигъэгъуэзащ  2022 
- 2024 гъэхэм Iуащхьэмахуэ 
лъапэ бгы лыжэ 
 къежэхыпIэрэ ахэр зыхуей 
хуэзыгъазэ ухуэныгъэу 
иджы ри 24-рэ зэрыщаухуэ-
нум. 10-м ехьэлIа дэфтэрхэр 
къэрал экспертизэм зэрып-
хыкIам къыхэкIыу, лэжьы-
гъэр 2022 гъэм къриубыдэу 
зэфIагъэкIыну я мурадщ.

КъызэрымыкIуэ щыты кIэ-
хэмкIэ министерствэм и 

Къэбэрдей-Балъкъэр къуда-
мэм и унафэщI Надёжин 
Михаил зэрыжиIэмкIэ, езыр 
зи пашэ къулыкъущIапIэм          
и къарукIэ, Iуащхьэмахуэ 
удэзыш лъагъуэхэм къе-
гъэлакIуэхэр зыщIэсыну унэ 
цIыкIухэм хуэдэу иджыри 3 
трагъэувэнущ. 

Зэхыхьэм зыщытеп сэ лъы-
хьахэм ящыщщ Iуащхьэма-
хуэ егъэщIылIа зыгъэпсэ-
хупIэхэр кIэрыхубжьэ ры ху-
хэм ящыхъума зэрыхъуну 
щIыкIэмрэ къегъэлакIуэхэм-
кIэ ирикъуу къызэгъэпэ щы-
нымрэ ятеухуа Iуэхугъуэ-
хэри.

Зызыгъэпсэхуну къа кIуэ-
хэр зыхуей хуэгъэзэным 
ехьэлIа лэжьыгъэхэм хы-
хьэу, Бахъсэн и псыхъуащ-
хьэхэм мы зэманми лэ-
жьыгъэ щхьэпэхэр щокIуэкI. 
Абыхэм ящыщщ а щIыпIэр 
ирикъуу псыкIэ къы зэры-
зэрагъэпэщари. Апхуэдэу, 
КъБР-м и Iэтащхьэм и 
унафэкIэ, 2021 гъэм къриу-
быдэу «Iуащхьэмахуэ» зы-
гъэпсэхупIэм и псы екIуэлIа-
пIэхэр зэрахъуэкIащ, псы 
фIей  жапIэхэр лъэныкъуэ-
кIэ Iуа шащ.

Назаров Сергей «Кавказ 
Ищхъэрэм и курортхэр» 
 АО-м и лэжьакIуэхэм къа-
лэн ящищIащ «11-м я хэщIа-
пIэ» бгыщхьэ екIуэлIапIэр 
зэфIагъэувэжыным хуэгъэ-
зауэ зи яужь ихьауэ щыта 
Iуэхум еужьэрэкIыну, аб-
дежым УФ-м Къызэ ры мы-
кIуэ щытыкIэхэмкIэ и минис-
терствэм щыщхэм къулыкъу 
щрахьэкIыфын хуэ дэу.

ЗэIущIэм щытепсэ лъы-
хьащ 2025 гъэм ирихьэлIэу 
Iуащхьэмахуэ бгыжь уар-
дэм и Iэшэлъашэм зыщы-
зыгъэпсэхухэм я бжыгъэр 
илъэсым къриубыдэу ме-
луан 1,1-м нагъэсын папщIэ 
ящIапхъэм, а щIыпIэм зе-
гъэужьыным зи мылъку 
хэзылъхьэфынухэр къэгъуэ-
тыным. 

БЭРАУ Бышэ.



Дунейм
щыхъыбархэр

Къэбэрдей-Балъкъэр Республикэм и 
Къэралыгъуэр илъэси 100 щрикъум 
 ирихьэлIэу щIыналъэм щекIуэкIыну 
 махуэшхуэ Iуэхугъуэхэм ящыщщ курыт 
щIэныгъэ щызрагъэгъуэт еджапIэхэм 
щрагъэкIуэкI проект гъэщIэ гъуэнхэри. 
Апхуэдэу иджыблагъэ Абзуанхьэблэ 
(Къулъкъужын Ипщэ) адыгэ жылэжьым 
ЩэнхабзэмкIэ и уардэунэм ще кIуэкIащ 
«Адэжь щIыналъэм и дахагъэр» зыфIа-
ща Iуэху хьэлэмэтыр.

ЩЭНХАБЗЭМ и лэжьакIуэхэм къыха-
лъхьа проектым хэтащ къуажэдэс ныб-
жьыщIэхэр. Абыхэм щхьэкIэ балигъхэм 
ягъэхьэзыра теплъэгъуэхэмрэ зэпеуэ-
хэмрэ теухуат къуажэмрэ хэкумрэ я 
 тхы дэм, къэзыухъуреихь дунейм, щIыуэп-
сыр зэрызехьэн хуейм. Сабийхэр яфIэ-
гъэщIэгъуэну хэтащ упщIэ-жэуап мар-         
дэм тет зэхьэзэхуэхэм, сурэтхэм къищ 
щIыпIэр къэщIэным епха зэпеуэм, усы-
гъэм е тхыгъэм щыщ пычыгъуэхэмкIэ ар 
зи IэдакъэщIэкIыр къэщIэным  теухуа зэ-
ныкъуэкъум.

НыбжьыщIэхэм Iэмал яIащ видеоте-
плъэгъуэхэмрэ гъэлъэгъуэныгъэхэмкIэ 
 Iуащ хьэмахуэ и щыгум дэкIыну, Iуащхьэ-

Хеищэ и къуэ Дыгъу Мы-
щэ Мэзылъэ куейм лъэ бы-
дэкIэ щыуват. Хьэкъыу 
пхыкIащ лъапIэу лъэщ Мэ-
зытхьэ тыхь къыхуищIауэ 
хьэкIэкхъуэкIэ хьэблэм 
 къащхьэпрызыгъэплъ 
пщыгъэ зэрызэрихьэр. 
АбыкIэ мыарэзыи къезы-
гъэгъази мэзым щIэстэ-
къым.

ГЪАЩIЭР и хабзэ гуащIэм 
тетщ: зышэчым трелъхьэ, 
зыхьым трекъуэ, мыарэзыр 
джэрэзу къегъанэ. Аращи, 
щхьэуназэ зэтехъуауэ мэ-
зым щIэс псоми Мыщэ 
 къауфэрэзыхь. ЛъэнкIэпIа-
шэ зымышэн щогугъ, жы-
хуи Iэм хуэдэщи, зи теты-       
гъуэ Хеищэ и къуэ Дыгъу 
Мыщэ гурыфIыгъуэ ирагъэ-
гъуэтмэ, абы дэрэжэгъуэ 
къыпэкIуэну поплъэри, я 
ныбэ нэщIым я Iэ телъыжу 
IэфIу мэжей. Аракъэ игъа-
щIэми - утекIуэмэ улъэщщи, 
улъэщмэ ухейщ.

Хеищэ и къуэр хьэкIэ- 
к хъуэкIэ хьэлэболэщ. Зыте-
джалэр и былымщи, зы-
хуейм тоджалэ, зытеджэлар 
еубыд, иубыдаи зыIэщIигъэ-
кIы жыркъым, IэщIэшхыхьаи 
ипшыныжыркъым.

Мэз куейм и Iуащхьэ нэхъ 
лъагэм къытотIысхьэри, 
 Дыгъу унагъуэ Iэгъуэбла-
гъэр къызэхеплъыхь. Хьэб-
лэ-хьэблэу зэхэс псэущхьэ-
хэм мылъкуу ябгъэдэлъыр 
къелъытэ, къихьэхуным 
хилъ хьэну хьилагъымрэ 
ихьы ну зэманымрэ зэхуе хь-
ри, бэлыхьу затрелъхьэ.

Апхуэдэу, Мейжыгхьэблэм 
яхыхьащ, хьэблэ тетыр и 
щIэгъэкъуэну, хьэблэдэсхэр 
и дэIэпыкъуэгъуу, ныкъуэ-
къуэгъу къыхуэхъуни къы-
къуэмыкIыу я мылъкур зы Iэ-
щIиутIыкъуэну. ИгъащIэми 
аракъэ - пхуэфащэр тепщэ 
пхуохъу. «Пщы» къыфIаща-
ти, «пщылI» яфIищыжри, 
яхы хьащ. ИщыпэщIэт? 
КIэщI дыдэу хьэблэр 
иунэщIащ: пхъэщ хьэ мыщ-
хьи, щагъэтIылъыни, зэра-
пIытIи ямыIэжу шыуаныншэ 
лъахъийуэ къызэхэнащ. Зы 
махуэ гуэр зэрыхьэблэу зэ-
рыхьри, зыхуахьынур езы 
дыдэхэми ямыщIэжу, екхъу-
ри кхъулэри дэкIуэу мей 
жыгыу хъуар къратхъащ, 
пхъэ гъэсынуи зэхуагуэшы-
жащ. А хьэкIэкхъуэкIэ емы-
зэш пшэрыхьым дауэт зэ-
рызыпыпшэнур? И мылъку 
бэгъуар шыдыгуибгъум 
 ира гъэзагъэри къыхуа гъэ-
Iэп хъуащ. Дыгъэрэ мазэрэ 
пэт дыркъуэ яIэщ, Дыгъу зы 
дагъуи иIэтэкъым. Джэду 
хьэдагъэ хэт дзыгъуэм хуэ-
дэу, къызыхэкIыжхэр мэ-
гуIэ: псэукIэ ищIэу зы хьэ-
кIэк хъуэкIэ къахэхуати, щра-
гъэкъу дыдэм екъури ежьэ-
жащ. Зи нэпс къыфIекIуаи 
щыIащ, ауэ дыгъэм къы-
щIихуауэ яфIыжиIэжащ.

Мейжыгхьэблэ къыщиу-
гъуеям и гъуэр иригъэ-
гъуэтри, Дыгъу Iуащхьэ лъа-
гэм дэкIуеяуэ и щхьэм щIо-
тIахъуэри тесщ. Иджыпсту 
абы и нэгу къыщIидзам уи 
дзэр Iуимыудыну яхэтыр Iус 
щагуэш ПщIантIэшхуэрат. 
Дыгъур мыгъуэ мэхъу, жаIэ-
ми, мы былымаблэм бы-
лым хуэщт, «дыгъужьым 
мэл щихькIэ и нэпкъыжьэм 
еплъыркъым» жыхуаIэм 
 тетт, мыхьэмышх ищIыртэ-
къым.

Зэресам тетти, езым и арэ-
зыныгъэкIэ Iусгуэш тетыр 
лъэныкъуэ иригъэзри, Хеи-
щэ и къуэ Мыщэ ПщIан-
тIэшхуэм тету зыдигъэзэ-
гъащ. Iусым и лъапсэм псы 
куэдрэ иригъэжыхьыжынт? 
Илъэсым и кIыхьагъкIэ 
 ирикъуну гугъахэм и гуры-
гъыр ижащ. Псэущхьэ ны-
баджэу фаджэлыджэхэр, 
нэщI зэрыхъуар ящIэми, 
ПщIантIэшхуэм къокIуалIэ, 
япэрей зэманым ныбэизы-
гъэм къыхэкIыу лъапэкIэ 
хыфIадзар бзэгупэкIэ 
 къабзеиж, яIа тхъэгъуэр 
щIэ  къугъыхьыжурэ ягу къа-
гъэкIыж. Я щхьэр ягъеижа 
нэужь, псори тогузэвыхь 
фэгъу зимыIэ Дыгъу. ПщIан-
тIэшхуэм дэлъа мылъкур 
псынщIэIуэу IэщIэуха мы-
гъуэщ, адэкIэ къыхуиухар 
сыту пIэрэ?

Дыгъу IупэфIэгъу къищIы-
ну, хьэIуцыдзым къегуп сыс-
ри къыхедзэ: хьэблэ хуэ-
щIахэм зыщыхущыхьын 
 хуейщ. Дыгъу и ныбаб-
гъуэмрэ и гур зыхуэпаб-
гъэмрэ губгъэныншэу пэ-
хъун Iыхьэ гъуэрыгъуэу 

ЩIышылэм и 22-м илъэс 505-рэ ири-
къуащ Ридание зауэзэрылIыр зэре-
кIуэкIрэ.

МЫСЫР къэралыгъуэм щыIа адыгэ 
мамлюк тепщэгъуэм (1382-1517) и иужь-
рей илъэсырщ зыхиубыдар зи гугъу тщIы 
зауэзэрылIыр. Риданиер Къаир пэгъу-            
нэгъу,  тырку сулътIан Сэлим Езанэмрэ 
адыгэ мамлюк сулътIан Тумэнбей ЕтIуа-
нэмрэ я дзэхэр щызэпэщIэува щIыпIэщ. 
Нобэрей мардэкIэ къыупщытэмэ, жы-
жьэрыуэ Iэщэхэр япэу къагъэщхьэпэу 
щIэзыдза тыркудзэм къыпежьа мам-
люкхэр Iэ пцIанэкIэ зауэм хуэдэт. Тумэн-
бей топ 200 зэригъэпэща щхьэкIэ, ахэр 
 къигъэсэбэпыну Iэмал игъуэтакъым. Тыр-
кудзэр пшахъуэ Iувым щыпхуэмыгъазэ 
 топхэм къапекIуэкIащ. Зи сэлэтхэм ахъ- 
шэ къезыгъэлъэлъэха сулътIан Сэлимрэ 
цIыху зэрыримыкъум къыхэкIыу хьэпс - 
хэм къриутIыпщыкIыжа тутнакъхэм дзэ 
къахэзыщIыкIыну хэта Тумэнбейрэ, дауи, 
я къарухэр зэхуэдэтэкъым. ИтIани, цIыху 
Iэчлъэчу щыта, гушхуи зыкIуэцIылъа 
адыгэ сулътIаным езым и IэкIэ а махуэм 
тырку зауэлI куэд дыдэ иукIауэ жаIэ.

Мы зауэзэрылIыр иджыри зы IуэхукIэ 

(ЩIагъыбзэ зыщIэлъ гъэсэпэтхыдэ)
Хеищэ и къуэ Дыгъу Мыщэ

 къы хурахь. Гузэвэгъуэм 
къы хэ кIыу шындырхъуохэм 
кIэ   цIын щIадзащ. Ныкъуэм 
изыр щызыхищIэ зэманти, 
модрей тхьэмыщкIэхэми, 
ны бэкIэ къэпхь емыкIур 
емы кIу дыдэщ, жари, езы-
хэм загъэмэжалIэурэ,                    
Ды гъу и Iыхьэр Iэрагъэхьэ. 
 Аракъэ игъащIэми: узэры-
хуейуэ мыхъумэ, зэрыхъум 
хуэдэу щIы…

Зэманыр пкIэурэ, Iыхьэр 
къыздикIми кIэ игъуэтащ. 
Дзыгъуэм гъуанэ дихьахэр 
къыдахыжри, ахэр дэзыхьа 
дзыгъуэм я лъынэри къыт-
рахат. УкIытэгъуэ мыгъуэт 
Iуэхур. БэкIэ гугъа Мыщэ 
 зэ ригъэзэхуэн мылъку езым 
къелыжакъым. IэпэбзаекIэ 
арэзамэ, иджыри зыкъомрэ 
зэбзеин щыIэнут, ауэ Iэф  ра-
кIэхэгъэлъадэр зи хьэлым 
Мэзылъэ куейм и мылъкур 
мыкуууэ къыхущIэкIащ. 
 Гугъэр умыгъэпэжыныр 
 мы быхэм я дежкIэ щхьэ-
фIэхми, Iуэхур зэфIэха хъуа-
къым, гузэвэгъуэ къэхъум 
хэ кIыпIэ къэзыгъуэтыф 
жьын думи мызэкIэ зыри 
къы хилъхьэфакъым.

Абы хэту мащэ зэври 
гузэвэгъуэу къызыщымы-
хъуж, нэпсыр зи Iусу къэна 
хьэкIэкхъуэкIэхэм хъыбар 
къа Iэрохьэ: я куейм зы-
щIыпIэ деж псынэ къы-              
щиудащи, абы и Iубы-                        
гъуэр  хущхъуэшхуэщ. Дуней 
гъуаб жэр щхъуэкIэплъыкIэу 
уегъэлъагъу, шхынри дэш-      
х ын  ри хэлъщ, псэр хъуапсэ 
ещIыж.

Куейм зи лъакъуэ зэб лэ-
зыхыжыфу исым я псэр псы-
нэм нахьэсащ. Псэмрэ 
псым рэ нэхъ IэфI щыIэ - зэ-
рыгъуэтащ. Яхуифыр ираф, 
гуныкъуэгъуэм игъэутхъуа я 
нэхэр вагъуэу къэцIуужауэ 
тхьэ яIуэ. Мэ гугъэ тхьэ-
мыщкIагъэм къы хэ кIыну, я 
 къупщхьэм лы къытекIэжы-
ну, адэкIэ матэ щIэдзауэ 
псэу ну.

Лъэгуажьэм нэмысыр 
 Дыгъу Мыщэ деж нэIуст, 
псы нэм и хъыбар лъэIэсащ. 
«Къащтэм» фIэкIа «нащ-
тэм» емыса Мыщэ мэгуп-
сысэ: «СлIо, хьэкIэкхъуэкIэ 
теплъаджэхэр абы хэджэ-
гухькIэ?»

Дыгъуэм гъунэ иIэ? Бжыхь 
лъагэкIэ къригъэхухьри, 
 хъумакIуэу мэзыхьэхэр ди-
утIыпщхьэжащ. ТхьэкIу мэ-
кIыхьым игу къэкIат Дыгъу и 
кIэр а бжыхь лъагэм дри-
гъэхуэжыну, ауэ мэзым и 
 тетыр къеджэри, и щхьэр 
мастэ хьэхукIэ пада нэхъей, 
пысысыхьу къуацэм зыхи-
гъэпщкIуэжащ. Псынэпсыр 
лъэныкъуэ псомкIи зэбгре-
гъэш, нэгъуэщI куей куэдым 
лъоIэс. ИтырыгъукIэ зызы-
гъэбыдауэ щытахэми дыхьэ-
пIэр зэIуахыжащ, щхьэдэ хы-
пIэри ягъэлъэхъшащ. Мы-
гъуэу я гугъа Дыгъур махуэу 
къахущIэкIащи, и псы хущ-
хъуэр здрахъупыкIым, хуо-
хъуахъуэ.

Аргуэрыжьщи, хьэкIэ- 
к хъуэ кIэхэм ягъэщIагъуэ Хе-
ищэ и къуэ Мыщэ и Iуща-
гъыр: мы псынэм мылъку 
ирипщI хъуну зигу къэкIар 
аращ, апхуэдэу щыщыткIэ, 
къыхихыр и хьэлэлыпсщ. 
Езыхэр зэфэну псыр 
иджыри къэжакъым.

Псори къехъуапсэу Ды-
гъум и мылъкур псы хущ-
хъуэм сэрэбэгъуэу дэбэ-
гъуащ. Дыгъум и пыIэм Iу-
гъуэ кърихуу жаIэми, мыбы 
ейм кърихур псынэм къыхих 
сыхъэрат. МафIэм сахуэ 
къыдохуэ, Хеищэ и къуэм 
шхахуэ къудеи къелыртэ-
къым. Апхуэдэурэ дэгъуэрэ 
бгъуэуэ гъуибгъу зэригъэпэ-
щащи, щхьэщIэIупIэ хуохъу. 

Гъуэ къэс хъумакIуэ иIэщ: 
быдэ и анэ гъыркъым.                
Дыгъу и гуфIэгъуэр и 
 мылъ ку ращи, теплъэкъу-
кIыркъым, и нэр щыжейми и 
гур жейркъым.

Мыщэ ещIэ: хэти на сы-
пыфIэ пщIауэ къыщыхъу-
нущ и Iуэхур хузэIыпщIэрэ, 
къолъэIуа нэужь зэрыщыта 
пщIыжмэ. Апхуэдэ зэ я нэгу 
щIэмыкIауэ хуэпщIэри зэ-
хащIыкIынукъым, епщIэ-
фынури я фIэщ хъунукъым. 
Мес, нэхъ тхьэмыщкIэу мэ-
зым къыщIинахэр зришэ-
лIэж ри, хэт иригъахъуэу, хэт 
зэбгришу, зыщэнухэри 
щхьэ хуэу иригъэувэлIащи, 
«пхъэ зыIущIыр къуэщIий 
хуэныкъуэкъым», жари, гу-
гъэ ягъуэтыжауэ, гурэ псэкIэ 
Iуэхум бгъэдэтщ, гъуэщарэ 
щыуауэ Дыгъу IубыгъуэкIэ 
зэран хуэхъум и псэр хауды-
ну хьэзырщ. Мыщэ ахэр 
къыщыIэрыхьэм, мэзыхьэ-
хэр дихужащ. Армырами 
щхьэусыгъуэ лъыхъуэрт: 
хьэ  хэм щыщ зыр хьэщ хьэ-
рыIуэ хъуати, зейм едзэ-
къэжынкIэ шынагъуэ щыIэт.

Тесщ Дыгъур и плъапIэм. 
Гугъуми, мэгупсысэ: «Хьэ-
кIэк хъуэкIэхэр хьэблэ-хьэб-
лэу зэхэсщ, нэхъыжь зыры-
зыр я унафэщIу. А нэхъыжь-
хэм езыхэм хэт я унафэщIы-
жыр? Зыри. Я гуапэ 
хъун  тэкъэтIэ си щIакIуэ  щIагъ 
щIэзгъэувамэ?! Бжэ ны-
хъуэрэ пэт тхьэмадэ яIэщ».

ЗэхэщIыкIыншэтэкъым 
 куейм ис псэущхьэхэр, куэд 
зэпашэчырт, зэпалъытырт. 
«Апхуэдэ хьэкIэкхъуэкIэш-
хуэ дэ къытхэс хъунукъым. 
Лъагэу тесым жыжьэр 
 елъагъу, ди фейдэр къы-
хилъа гъукIынщ», - жари зэ-
дэа рэ зыуэ унафэ ящIащ 
езым фIыуэ илъагъу Iуащ-
хьэ лъагэм Дыгъум къе мы-
фэ гъуэкIын чэщей чэщанэ 
хут рагъэувэну. Пхъэ хахыу 
мэзым щIэтхэри унэр зыщI-
хэри шэджагъуэ зыгъэпсэ-
хугъуэм хуагъазэурэ дэ-
къугъейрт: «Ди Мэзытхьэ 
лъапIэу лъэщ! Къет Мыщэ 
узыншагъэ! Дигъэ Iуэ тэ-
жынщ! Щыплъэжынщ ди 
нэр Мэзылъэ куейм!»

О, шэрхъыу къекIэрэ хъуэкI 
дунеишхуэу дуней нэпцI!           
Хэт и Iэмыр адэкIэ ди куейм 
къыщыхъуахэр? Иджы мы-
гъуэти хьэкIэкхъуэкIэхэм я 
сагъызыр ебзым щыхэ-            
хуар… ТIэкIунитIэ фэ тету 
мэ зым къыщIэна хьэкIэк-
хъуэ  кIэхэм Мыщэ и ней 
зыщы хуахэр хэкIуэдыкIащ, 
здэ кIуари, щIэкIуари, щы-
кIуари, я кIуэкIари ямыщIэу. 
АбыкIэ зэфIэкIакъым. Чэ-
щей чэщанэм хэти чэн-
джэщэгъуу, хэти ефэгъу-
ешхэгъуу къу лыкъу ще зы-
хьэкI куэдым я мазэм 
 зигъэзауэ нэ ху къе кIащ - 
 къулыкъущIапIэм екIуэ лIат, 
ауэ чы набжэ  хъарыр Iуахыу 
дагъэхьакъым, я лажьэр 
 къажезыIэни къыщIэкIыу 
къабгъэ ды хьакъым. Мыщэ 
лъэщым лъэсу кърамы-
гъэкIухьу Iэ тауэ къезы-
хьэкIынухэр мащIэтэкъыми, 
щызэрызокъуэ иджы ахэр 
чэщанэм.

Хьэблэ унафэщIхэми гу-
зэсэгъуэр къалъэIэсащи, зо-
упщIыж: «Дыгъум сыт 
 дагъуэ къытхуищIыну мы-
гъуэ?» «Гур зэрыгъум ды-
гъур ирокIуэ» жаIэми, мы 
тхьэмыщкIэхэм хуэдэ дыдэу 
абы зыри IэкIэ теIэбауэ 
 къы щIэкIынтэкъым. «Си та-
туугъуэкъэ» жызыIэ уна-
фэщI хэр зи вагъуэр ижа 
хьэблэдэс хъужауэ нэху 
 къекIащ. Унафи щыIат, я 
 гъуэхэр зэтекъутауэ, жыг 
 гъуахэм егъуу мэзым къы-
щIэнэн хуейуэ, ауэ Дыгъур   

гу мыгъуэщ, щIегъуэжри, 
 гъуэхэр къахуигъэнащ. Мо-
хэри, шхуэмылакIэр зыхуэ-
мыIыгъым шыкIэр еубыд, 
жыхуаIэрати, зэрыхъукIэ я 
щхьэ япIыжыным яужь 
ихьащ.

ЗэщIэдияуэ адэкIэ къэ-
хъунум пэплъэ Мэзылъэ 
 куейм хьэблэ унафэщIу 
щытахэр щIыщымытыжым 
и хъыбар щэху къаIэрохьэ: 
чэщей чэщанэм унафэщI 
зэхуэсым щраджам, хэти 
 тегупсысыкIри, и чэзум и Iэ 
иIэтакъым (гупсысэн хуейуэ 
унафэ щыIатэкъым), хэти 
зилъэфыхьын здыхуеям 
 хуигъазэри, жыджэру Iэ 
 иIэтащ (ари сэмэгур), еща-
нэри зэхимых зищIауэ здэ-
щысын хуейм хуишэри, Iэгу 
еуащ (абы щыгъуэми и па-
щIэкIэ щIэгуфIыкIыжу).

Зэгуэрым псэущхьэ кIуэ-
дахэм ящыщ зы Мэзылъэ 
 куейм къохьэж. Абы къихьа 
хъыбарым хьэкIэкхъуэкIэм 
къатенэжа цы тIэкIур 
 къы зэфIигъэуващи, нобэми 
яхуэ  тIысыжкъым (Аращ мы-
щэ дыгъужь фIэбэлацэу 
къы щIэгъуэгурыкIуэр). Къы-
зэры щIэкIамкIэ, мэзым 
щIэб зэхыкIахэр гъущI хъа-
рым ису цIыхухэм яIыгъщ. 
ЦIыхуцIэ зиIэр плъакIуэ къа-
хуокIуэ, къакIуэу хъуам еп-
лъыпщIэ къыIах, къыIахам 
Мыщэ и Iыхьэ къыхокI, къы-
хэкIар и кIапцIэми итIыс-
хьэркъым, йозэгъ. Мы тхьэ-
мыщкIэр къаIэщIэкIыжащ 
зэрымыщIэкIэ хъарым и 
бжэр щыIужам. ЗэрыжиIэм-
кIэ, хъарым ираубыда псэу-
щхьэхэр зэтокIуадэ. Ягъа-
шхэ, ягъэкъабзэ, ауэ хуи-          
ты ныгъэр зыIэщIаха хьэ-          
кIэк хъуэкIэхэр арэзыуэ 
гъа щIэм покI, псом хуэ-
мыдэу ды гъужьхэр. Хъархэр 
нэщI  хъумэ, цIыхухэр ар-
гуэру мэзым къэкIуэнущ я 
гуэгъу Дыгъу Мыщэ деж 
щыщэхуэну.

Мыбдежращ Мэзылъэ 
 куейм исхэм гупсысэу щы-
щIадзар. «Акъылым и анэр 
гупсысэщ» жыхуаIэр пэжмэ, 
мы тхьэмыщкIэхэм я акъы-
лыр иджыри къэс зеиншэ 
къабзэт.

ГъэрыпIэр кIуэдыпIэ зэры-
хуэ хъунур кIуапIэ имыIэжу 
къызыгурыIуа дыгъужь нэ-
хъыжьыр губжьащи, гужье-
игъуэу мэкъугъ: «Дыгъуу 
 гъуамэр Iэтащхьэу дыа-
рэзыуэ зетхьащ. И ныбэр 
изу, и фэр щызу, IэкIэ 
 дгъазэу, IукIэ фор игъэзу 
дгъэпсэуащ. ИгъащIэ лъан-
дэрэ ди ныкъуэкъуэгъуу 
 къэгъуэгурыкIуэ цIыхухэр 
пэшэгъу зыщIа Дыгъу Мыщэ 
дищауэ аращ. Иджы ди 
Тхьэшхуэу Мэзытхьэ и цIэ-
кIэ фыкъыхузоджэ, щэхуу 
тхьэджэныр духыу, ди 
 щхьэ хуитыныгъэр къэдзэу-
жыну».

Жьындум игу къэкIат 
 Дыгъу егиину, ауэ акъы-
лыфIэти, зыщIэгупсысы-
жащ: пшэм уефийкIэ къэу-
выIэн, вым уегийкIэ гу-
рыIуэн? Къанжэм и жьэр 
зэщIихат дыгъужьым де-
жьууну, ауэ зэщIипIэжащ: 
пэжыр кIийкIэ къахьыр-
къым. Бажэр хуейт лIыгъэ 
хэлъу зыкъигъэлъэгъуэну, 
ауэ пцIыIуэпцIэшэут псоми 
къызэрацIыхури, и псалъэ 
тхьэрыкъуэфым зэпхидзы-
нутэкъым. Уашхэращи, шы-
дахэмыжэщ: псалъитI ху зэ-
кIэлъыгъакIуэркъым, ауэ 
нэгъуэщIхэм я псалъи тIу 
ищIыркъым. КхъуэпIащэр 
псалъэхуэIэзэт, и зыгъазэр 
зы мазэщ жумыIэмэ. Жу-
мэрэнри, и нэр шейтIан гу 
цIыкIу хуэдэ, и гъуэм къи-
жати, зиплъыхьщ-зиплъы хь-
ри, екIуэкIыр къыгурымы-

Iуэу илъэдэжащ. Мэзджэ д-
хэр къызэрыIэтати, мэзада-
къэпщыр къахэIуащ: 
«Фы  зэрыфIагъэжыну сэр 
къэвулъэпхъэщыжу ара?!» 
Дунейр бжьакъуэпэкIэ зе-
зыдзэ щыхьхэм нэхъ лъэ-
кIыныгъэ къалъыкъуэкIыну 
хъунт, ауэ я куцIыр Хеищэ             
и къуэм кIуэцIакудэурэ, мэ-
зым щыхь къыщIэнэжа-
къым. Абы дыщIагъу фо 
цIынэри къахуэмылэжьы-
жу, бжьэхэр зэтекIуэдащ 
(Шхын щхьэфIэбз Мыщэ-
жьыр яхуригъэкъутэкъым). 
Аращи, йокIуэкI гъащIэр 
псалъэмакъ лъэпкъ хэмы-
лъу. Псэ зыпыту мышынэ 
щыIэкъым, псэхэлIи псы-
хэкIуади хъуну зыри хуей-
къым. Дыгъу и бжьыр я 
пщэм къинащи, я пщIэн-
тIэпсыр псыхэпхъэщ. Шын-
дырхъуорэ пэт щыбукIкIэ и 
жьэр пхуеущI, мыхэр абыи 
тегушхуэркъым, бэлыхьыр 
хьэмбыIуу яшэч.

Зэман кIыхькIэ Мэзылъэ 
куейр дыгъурыгъу Дыгъум        
и гъуазэм зэрыщIэтам и 
нэпкъыжьэ къатридзащ. 
ХьэкIэкхъуэкIэхэм захъуэ-
жащ, зи гупсысэкIэр цIыхум 
ещхь хъуаи куэду къахэ-
кIащ. Зыр къопщIэу: 
 «Хъарым уисыныр Iей-
къым. Ди напэр фIыцIэми, 
ди цыр цIууэ, дышхэм - ды-
жейм, дыжейм - дышхэу 
 дагъэпсэу. Вагъуэр зэфэ-
гъуэкI Дыгъу нэмыщI хэт дэ 
апхуэдэ тыншыгъуэ дэзы-
гъэгъуэтыфар?» Адрейхэр 
щэхуу мэIущащэ: «Дыгъу 
Мыщэ гъумыщэщ, дэ абы 
дыпэувмэ, гъуэгу мыгъуэ 
дытригъэувэнущ. ЩIыма-
хуэр къэсу жеижыху дыпэв-
гъаплъи, Мэзылъэ куейм 
зэритхуамкIэ тхылъымпIэр 
хьэзыру къэдгъэушы-
жынщ».

ХьэIуцыдзым «Дыгъу Мы-
щэ мащэ хуэтIын хуейщ» 
жызыIэхэм и дзэлыфэр 
 яхуетI, езым напитI иIэщи, 
етIуанэмкIэ кърегъэзэгъ: 
«Уи щхьэ си щхьэ нэхърэ - си 
щхьэ гуэр» жыхуаIэращи, 
мызэкIэ сышыпшэр уанэщ, 
зэрызехьэхэм садызэрызе-
хьэнщ, ауэрэ Дыгъум гъу-
нэгъу сыхуэхъумэ, сэ хъуахэм 
я цIэр Iурызгъэцырхъэнщ. 
Си Iуэхуи итIанэ абы сэ игу 
сыпыкIыжмэ! «Убамэщ» 
 жари иджыпсту псори 
 къысщомэхъашэ. Си Iуэхуи 
абы щыгъуэм си мэ 
 къакIэрихын щхьэкIэ зы-
къысщамыхъуэмэ! Теты-
гъуэри чэзущ, дыгъуасэр 
 нэгъуэщIым и махуэт, нобэр 
сысейщ!»

Iуэхум и къекIуэкIыкIам-
кIэ, зэманым декIур хьэIу-
цыдзырт. ЗыхуеIэм и Iэр 
лъэIэсащи, Дыгъу Мыщэ 
 папщэу бгъурысщ, нэкур 
 напIэм зэрихъумэм хуэдэу 
ехъумэри. И бамэм уигъэ-
бауэркъым, ауэ, чэщей чэ-
щанэм щыпэкIухэм абы гу 
лъамытэу, и дамащхьэм 
 тетIысхьэ сабэр хутраху.

Зи хуитыныгъэ къэзызэу-
жыну хэтахэр гъущI хъа-         
 рым  къихутауэ, нэщхъей 
дыдэу цIыху зэблэкIым 
 къа  хуоплъэкIри исщ. Ды-
гъужь нэхъыжьым къыхуахь 
шхыныр ишхын имыдэу, 
 укъуэдияуэ къэнащ, и щхьэ 
къудейр къыхуэIэтыжыр-           
къым.

Мэзылъэ куейр мэкIэкуа-
куэ. Псэущхьэхэм я гум 
илъыр я нэгум къыкIэри-
дзэу щытамэ, сыту куэд 
 къриджыкIынт абы Дыгъу 
Мыщэ... Ауэ жаIэну тегуш-
хуэркъым. Залымыгъэр, 
Лъэпщ и уадэу, хьэлъэми, 
щалъхуа мэзыжь щашэ-
чыжмэ нэхъ къащтэ, Хеищэ 
и къуэм цIыхум ярищэ 
 нэхърэ. Ущылъхуэрэ ущы-
лIэрэ - аращ зыщIапIыкIар 
япэ итахэм. Я лъахэр, мацIэ 
зыпхыкIа хадэу, Дыгъу 
иуфэкъами, я лъахэщ.

О, Мэзытхьэу пащIэ бзи-
иплъ, тхьэмыщкIэм сыт 
щхьа ухуэлъэ?! Дунеишхуэр 
хьэхущ, ауэ ар хьэхуу къэ-
зыщтар дыгъумыщэхэрауэ 
пIэрэ? ЗдэармырамкIэ 
 къеджэрэзэкIыу ящIаи!

Хъыбар мычэмыф гуэр 
къэIуащ. Аслъэн Iэпщацэм         
и IэпщитIым лъыр илъэ-          
дауэ гъунэгъу мэзыр къы-
кIуэцIрихыу жаIэ, Дыгъу хьэ-
мышх къупщхьэжь ищIыну, 
цIыху хабзэхэр тепщэ щы-
хъуа чэщанэр къуакIэм 
 дидзэу мэз хабзэхэм 
елъэпэуа хьэкIэкхъуэкIэхэр 
илIыну...

ТАБЫЩ  Мурат,
ХЬЭЦIЫКIУ  Рае.

Дыкъэзыухъуреихь дунейм
и дахагъым щIапIыкI

махуэ лъапэ ит мэзкъуэдыхэмрэ мэз-
гъэфIэнхэмрэ зыщаплъыхьыну, Шэ-               
рэджанэ щIыпIэм ит Гуэл щхъуантIэхэм 
 къыщакIухьыну, Шэджэм псыкъелъэхэм   
я щэхухэр зрагъэщIэну.

ЩэнхабзэмкIэ уардэунэм апхуэдэу 
 къы щызэрагъэпэщащ тхылъ гъэлъэ-
гъуэныгъэ гъэщIэгъуэни. Мыбы щып-
лъагъунущ Къэбэрдей-Балъкъэрым къи-
кIуа илъэсищэ гъуэгуанэм ехьэлIа тхылъ 
купщIафIэхэр, тхыдэ къэхутэныгъэхэр, 
сурэт гъэтIылъыгъэхэр. Сабийхэр дихьэ-
хыпэу икIи игъэгушхуэу еплъащ езыхэр 
щалъхуа къуажэм и щIыпIэхэм щытраха 
сурэтхэм, едэIуащ щIыпIэцIэхэм епха 
 хъыбархэм. Дыкъэзыухъуреихь дунейм и 
дахагъэр сабийм зыхищIэнымкIэ, щалъ-
хуа Хэкумрэ къуажэмрэ фIыуэ илъа-
гъунымкIэ мыпхуэдэ зэIущIэхэм гъэсэ-
ныгъэ мыхьэнэшхуэ зэраIэм шэч хэлъ-
къым.

Къыхэгъэщын хуейщ Бахъсэн щIына-
лъэм ит библиотекэ 13-м мыпхуэдэ зэхуэс-
хэр зэрыщрагъэкIуэкIынур, абыхэм яужь-
кIэ зэIущIэшхуэ къалэм зэрыщызэхашэ-
нур.

ШУРДЫМ  Динэ.

Ридание зауэзэрылIыр

цIэрыIуэщ. Тумэнбей тхьэ иIуат Сэлим          
и шэтырэм щIыхьэну. Арати, шэтырми 
щIыхьащ, щIэсари иукIащ, ауэ ар Сэлим            
и уэзир Синан-пащэрауэ къыщIэкIащ. 
Сэлим Синан-пэщэр апхуэдизкIэ фIыуэ 
илъагъурти, щыщIилъхьэжым гъащ жаIэ.

Тыркухэм къыхагъэщIа мамлюкыдзэр 
къикIуэтын хуей хъуащ. КъыкIэлъыкIуэ 
махуэм Къаир зыубыда тыркухэм гъуни 
нэзи зимыIэ хъунщIэныр зэтраублащ. 
Шэрджэс лъэпкъгъэкIуэдым абдежым 
щыщIидзауэ жыпIэ хъунущ. Адыгафэ 
зраплъу (я пыIэхэмкIэ къацIыхурт) зы 
цIыхупсэ къалэм къыданакъым, уеблэмэ 
«сыадыгэкъым» жаIэу зызыбзыщIауэ 
 къагъуэтыжа цIыху 800-м нэс иужькIэ 
яукIыжащ.

ТекIуэныгъэм и хьэтыркIэ, къиубыдахэм 
гущIэгъу яхуищIыну зыгъэIуа Сэлим зы-
худичыххэм адыгэхэр яхиубыдэртэкъым. 
Зэрышэрджэс къудейм щхьэкIэ яукIахэм   
я бжыгъэр хэт миниплIу, хэти минипщIу 
жеIэ. СулътIан Сэлим дежщ къыщежьар 
мамлюк яукIахэм я щхьэр башым фIа-
Iуурэ цIыхухэр ирагъэгъэшынэн папщIэ 
кърагъэувэкIыу.

ЧЭРИМ  Марианнэ.

Ди республикэм адыгэбзэкIэ къы-
щыдэкI газет закъуэ «Адыгэ псалъэр» 
фIыуэ долъагъу, пщIэ худощI. Дыпоп-
лъэ абы и къыдэкIыгъуэхэм, дыхуо-
пIащIэ къытридзэхэм щыгъуазэ зы-
хуэтщIыну. Гулъытэншэу къэдгъанэр-
къым абы ит тхыгъэ нэхъыфIхэр.

ЛЭСКЭН щIыналъэм хиубыдэ Хьэтуей 
къуажэм щыпсэу БищIохэ я лъэпкъым 
 хуабжьу гуапэ тщыхъуащ «Адыгэ псалъэ» 
газетым иджыблагъэ къытехуа тхыгъэ 
зыбжанэ. Ахэр ятеухуат адыгэ щIэныгъэм 
и зыужьыныгъэм хэлъхьэныгъэ ин хуэ-
зыщI еджагъэшхуэ, КъБР-м щIэныгъэ- 
х эмкIэ щIыхь зиIэ лэжьакIуэ, ЩIэныгъэ-
хэмкIэ Урысей Академием и Президу -
мым,  КъБР-м и Правительствэм я щIыхь 
тхылъхэр зыхуагъэфэща БищIо Борис 
 Чэмал и къуэм и гъащIэм, щIэныгъэ Iэна-
тIэм щиIэ зэфIэкIышхуэхэм.

Зи ныбжьыр иджыблагъэ илъэс 70 ири-
къуа Борис БищIохэ я лъэпкъыр дызэ-
рыгушхуэ икIи дызэрыпагэ ди къуэшхэм 
ящыщщ. Филологие щIэныгъэхэм я док-
тор ди щIалэр ипэжыпIэкIэ еджагъэш-
хуэщ, къэхутакIуэ емызэшщ, IэщIагъэлI 

Дрогушхуэ, дропагэ
щыпкъэщ. Дыщыгъуазэщ абы и лэжьы-
гъэхэм яIэ мыхьэнэшхуэми. Борис и 
 къалэмыпэм къыпыкIа щIэныгъэ лэжьы-
гъэхэр купщIафIэщ, хьэлэмэтщ ар зэ-
лэжьа псалъалъэ зэмылIэужьыгъуэхэр, 
куэдым къахуосэбэп зэреджэ програм-
мэхэмрэ пособиехэмрэ.

Борис бгъэдэлъ зэфIэкI лъагэ псори 
 газет напэкIуэцIхэм нэсу къыщызыгъэ-
лъэгъуа, ди республикэм и цIыхухэр 
абыхэм щыгъуазэ хуэзыщIа «Адыгэ 
 псалъэм» и редакцэм и лэжьакIуэхэм 
фIыщIэ ин фхудощI, ди Iыхьлы щIалэм 
хуэфэщэн дыдэу и цIэр фIыкIэ зэрыв-
гъэIуам, БищIохэ ди лъэпкъыцIэр дахэу 
зэрыжыфIам папщIэ. Тхьэм узыншэу фи-
гъэпсэу, адыгэ лъэпкъым фыхуигъэ-
лажьэ!

Зи ныбжьыр илъэс 70 ирикъуа ди къуэш 
щIэныгъэлIми дохъуэхъу зыпэрыт Iэна-
тIэм ехъулIэныгъэщIэхэр щызыIэригъэ-
хьэу куэдрэ узыншэу дунейм тетыну.

Фи гугъэмрэ фи гъащIэмрэ Тхьэм зэтри-
гъахуэ псоми!

БищIо лъэпкъым
и нэхъыжь Адэлбий.

Егъэджэныгъэ



Индексыр П 5894    Тираж 2.076    Заказ №160

Газетым Iэ традзэн хуейщ сыхьэт 20-м,
щытрадзар сыхьэт 20.00-рщ.

Номерыр «Адыгэ псалъэм» и компьютер 
IэнатIэм щагъэхьэзыращ.

Зы илъэсым газетыр 156-рэ къыдокI

Теддзэ тхыгъэхэм къыщыхьа бжыгъэхэм, къыщаIэта 
Iуэхугъуэ хэм я пэжагъымкIэ ахэр зытхахэм нэсу жэуап яхь. 
Авторхэмрэ редакцэмрэ я Iуэху еплъыкIэр зэтехуэ зэпыту 
щыткъым.

Газетыр Iэ тезыдзахэм яхуэхьыныр и пщэ дэлъщ КъБР-м 
федеральнэ пощт зэпыщIэныгъэхэмкIэ и управленэм.

Тел.: 76-01-28, 76-01-10 

Езыгъэтхахэр

Редколлегием хэтхэр:

Газетыр 2016 гъэм дыгъэгъазэм и 19-м Печатым и 
 хуитыныгъэр хъумэнымкIэ Къэбэрдей-Балъкъэр щIы -
на лъэ IуэхущIапIэм ПИ №ТУ07-00117-м щIэту ятхащ

«Издательство «Южный регион» ООО-м щытрадзащ.
357600, Ставрополь край, ЕсэнтIыгу къалэ, Никольскэ уэрам, 5-А 

360030, Къэбэрдей-
Балъкъэр Республи-
кэ, Налшык къалэ, 
Лениным и уэрам, 5

КъыдэзыгъэкIхэмрэ 
редакцэмрэ я хэщIапIэр

«Адыгэ псалъэ» 
га           зетыр КъБР-м и 
П а р  л а м е н т ы м р э 
Правительствэмрэ 
ирагъэтхащ (учре-
дителхэр).

Мы къыдэкIыгъуэм елэжьахэщ: жэуап зыхь 
 сек ретарым и къуэдзэ ДыщэкI Соня, коррек-
торхэу  Инэ  рокъуэ Азэмэт  (3, 4-нэ нап.), 
 Нэу  жьокъуэ Заирэ (1, 2-нэ нап.). Компьютер-
кIэ газе тым и теп лъэр ящIащ Ныр Саидэ, 
Щомахуэ  Марианнэ,  сурэтхэм елэ жьар  Бицу 
Жаннэщ.

ТЕЛЕФОНХЭР: редактор нэхъыщхьэм, секре-
тарым - 42-56-19;  унафэщI-редакторхэм - 40-48-54, 
40-06-33; жэуап зыхь  се кре тарым - 42-22-82; секре-
тариатым - 42-22-66.

КЪУДАМЭХЭМ: политикэмкIэ, жылагъуэмрэ 
лъэпкъ IуэхухэмкIэ - 42-22-86; къуажэ гъащIэмрэ 
эко номикэмкIэ - 42-57-59; щэнхабзэмкIэ -  42-75-36;    
егъэ джэ ны гъэмрэ щIэныгъэмкIэ -  40-15-31; хъы-
барыщIэхэмрэ спортымкIэ - 42-22-88, 42-60-53, 
 42-22-89; зэдзэ кIакIуэхэм - 42-21-88; корректорхэм 
- 42-60-27; ЭВМ-м и операторхэм - 42-22-84; ком-
пьютер IэнатIэм - 42-26-41; сурэттеххэм - 42-75-78, 
42-63-64. 

Редактор нэхъыщхьэ 
 ЖЫЛАСЭ Заурбэч

ЖьэкIэмыхъу Маринэ (унафэщI-редак-
тор), Ширдий Маринэ (унафэщI-редактор), 
 Къаншокъуэ Эллэ (жэуап зыхь секретарь), 
Къар дэн Маритэ, Къумахуэ Аслъэн, Нэ-
щIэ пыджэ Замирэ, Чэрим Марианнэ, 
Щхьэ щэмыщI Изэ.

 


